
Rekonceptualizacija Pedagoskog fakulteta Univerziteta u
Zenici i njegova transformacija u Filozofski fakultet predstavljaju, u
akademskom smislu, znacajan iskorak, ali i veliki izazov. Ta promjena
Ce ostati formalnost ako se kvalitetom i kreiranjem istinske zajednice
naucnika, u oblasti humanistickih i drustvenih nauka, ne odgovori na
brojne drustvene probleme, kao i na proces pretvaranja akademske
istine u ideoloske koncepte.

Kljucne rijeci: reforma, ideologija, fakultet, kolektivni
imaginarij, kultura

Summary

Reconceptualization of the Pedagogical Faculty University of
Zenica and its transformation to Faculty of Philosophy represent, in
academic sense, a significant step forward and also great challenge.
This change will remain a formality if the quality and creating a true
community scientists, in the field of social and humanities sciences,
did not respond to numerous social problems, as well as on the
process of converting academic truth to ideology.

Key words: reform, ideology, faculty, collective imaginary,
culture

Uvodne napomene

Promjene u oblasti visokog obrazovanjau Bosni i Hercegovini,
koje se odvijaju u zadnjih deset godina, oznacene su sadrzajem
Bolonjske deklaracije, odnosno Bolonjskom reformom. Ova reforma
je, na razli¢ite nacine i s razli¢itim intenzitetom, obuhvatila Citavu
Evropu, pa tako i Bosnu i Hercegovinu. Kljucni ciljevi ove reforme su

fokusirani na stvaranje jedinstvenog prostora za visoko obrazovanje
u Evropi uz realizaciju nekoliko elemenata od kojih se izdvajaju dva
— mobilnost za studente 1 profesore, te osiguranje kontrole kvalitete.

Aktualna transformacija univerziteta u BiH, kao i1 oblasti
visokog obrazovanja uopce, odvija se pod utjecajem Bolonjskog
procesa. Ali, veliko je pitanje u kojoj mjeri je ta reforma u BiH
osmisljena, te da li su adekvatno odredeni strateski ciljevi, kadrovi 1
sredstva na osnovu kojih ¢e se realizirati ta reforma. S druge strane,
problemi s kojima se suocava bosanskohercegovacko drustvo danas,
kao 1 evidentne teSkoce u oblasti visokog obrazovanja, ukazuju na
¢injenicu kako je djelovanje univerziteta zaista neophodno reformirati
uz koncipiranje njihove misije.

Nedostatak sredstava i strateSkog plana za razvoj javnih
univerziteta umnogome optere¢uje njihovu egzistenciju i kvalitet
njihovog rada. Univerziteti sve manje doprinose u promjeni uvjeta
zivota u BiH — nema unapredenja kvalitete Zivota niti poboljSanja
standarda. A kada je rije¢ o razvoju 1 utjecaju drustvenih i
humanistickih nauka, onda imamo, takoder, veoma loSu situaciju
koja ima 1 svoju specificnu karakteristiku. Ove grupacije nau¢nih
disciplina izgledaju nemoc¢ne 1 jalove u odnosu na danaSnje izazove
koji odreduju bosanskohercegovacku realnost.

Nove mogucénosti

Globalni fenomen koji je zahvatio oblast visokog obrazovanja
jeste proces komercijalizacije. Profit i trzi$ni principi su postali veoma
bitni elementi u strategiji razvoja danaSnjeg univerziteta. Ovo se ne
odnosi samo na privatne univerzitete nego i na javne univerzitete
koji nastoje na trziStu izboriti svoju poziciju i svoj materijalni
interes. Ovakva praksa nije novost jer je ona postojala na nekim
univerzitetima u SAD jo$ u 19. stolje¢u. Medutim, komercijalizacija
znanja u oblasti visokog obrazovanja danas, u doba neoliberalnog
kapitalizma, dozivljava svoj procvat.

Ovaj proces podrazumijeva podredivanje nauc¢noistrazivackog
rada 1 obrazovnog procesa profitabilnim i komercijalnim interesima.
Razli¢iti modeli doskolovavanja, dopunskog ucenja 1 obuke,
povremenih i specijaliziranih kurseva, predstavljaju upravo takve
obrazovne procese koji su postali dio svakodnevne prakse brojnih
univerziteta na prostorima Evrope, pa tako i Bosne i1 Hercegovine.

S obzirom da je profitabilnost ¢esto najvazniji cilj ovih procesa, to
umnogome utjece na njihov sadrzaj i kvalitet.

Pokretanje raznih tecajeva, namijenjenih za profesionalce 1
stru¢njake u odredenim oblastima, kao i veoma popularna upotreba
interneta za sprovodenje edukacijskih programa i ciljeva, donose
prihode univerzitetima,' ali i bitno utjeCu na opterecnost profesora
1 na kvalitet nastave koju oni realiziraju. To se onda, zbog visokog
stepena angaziranosti nastavnickog tima, odrazava i na kvalitet onog
redovnog dijela nastavnog procesa koji se na javnim univerzitetima
isplacuje javnim sredstvima i sredstvima studenata.

Uopcukomercijalizacijuiprofitabilnuorijentacijuuniverziteta,
Sirom svijeta, uklopio se 1 nau¢noistrazivacki rad. Ovaj fenomen nije
toliko izrazen u BiH jer ona ne posjeduje potrebne nau¢noistrazivacke
resurse za realizaciju velikih, skupih i savremenih naucnih projekata.
Medutim, pojedine djelatnosti i oblasti, poput farmaceutske industrije,
danas se ne mogu zamisliti bez upliva €isto trziSnih interesa. Ono $to
posebno zabrinjava jeste ¢injenica da, u ovakvim slucajevima, trziSni
interes utjece 1 na istrazivacke postupke, na objektivnost naucnika, te
na rezultate istrazivanja i njihovu interpretaciju.

Ipak, najveci problem s kojim se danas suo€avaju univerziteti
1 oblast visokog obrazovanja u BiH, osim nedostatka materijalnih
sredstava za kreiranje kvalitetnih i strateskih planova, jeste njihova
nemo¢ 1 ravnodusnost spram (ne)rjeSavanja brojnih drustvenih
problema. To se posebno odnosi na druStvene i humanisticke
nauke koje su, cesto, zapostavljene 1 nerazvijene u okviru
pojedinih bosanskohercegovackih univerziteta. Okosnica za razvoj
humanistickih nauka jeste, u institucionalnom smislu, postojanje
filozofskog fakulteta.

Na gotovo svim univerzitetima u okruzenju filozofski
fakulteti su svojevrsna esencija visokog obrazovanja i oni objedinjuju
najznacajnije oblasti drustvenih i humanistickih nauka. Oni decenijama
postoje na univerzitetima u Ljubljani, Zagrebu, Beogradu, te u nasoj
zemlji (univerziteti u Sarajevu, Banjoj Luci, Mostaru, Tuzli). Na tim
fakultetima se izucavaju discipline iz oblasti jezika, knjizevnosti,
psihologije, filozofije, komunikologije, sociologije, historije,
pedagogije, bibliotekarstva, antropologije, kulturologije, odnosno iz
razli¢itih humanistickih i druStvenih naucnih oblasti.

Upravo je to bio jedan od klju¢nih razloga zasto se krenulo
u proces transformacije Pedagoskog fakulteta Univerziteta u Zenici.

' Bok, Derek (2005): Univerzitet na trzistu. Beograd: Clio.

Pedagoski fakultet je od svog osnivanja 1994. godine,
kada je egzistirao kao Pedagoska akademija, pa do danas, odigrao
bitnu ulogu u oblasti visokog obrazovanja u ovom dijelu Bosne i
Hercegovine. Njegov znacaj se ogleda i u edukaciji novih profesora
razredne nastave, ali i profesora bosanskog, hrvatskog, srpskog
jezika i knjizevnosti, engleskog i njemackog jezika i knjizevnosti,
matematike 1 informatike, odnosno u edukaciji kadrova koji su bili
neophodni za realizaciju nastave u osnovnim i srednjim Skolama.
Pedagoski fakultet je, u tom kontekstu, bio izuzetno vazan faktor u
procesu stvaranja Univerziteta u Zenici.

Uloga Pedagoskog fakulteta je nezaobilazna u svakoj
analizi 1 evaluaciji institucionaliziranog modela djelatnosti
visokog obrazovanja na ovim podrucjima. Aktualna transformacija
PedagoSkog u Filozofski fakultet, s druge strane, omogucava
mati¢nost 1 uvjete za razvoj humanistickih nauka, te razvoj nekoliko
drustvenih naucnih disciplina. Novoimena organizaciona jedinica
(Filozofski fakultet), za razliku od Pedagoskog fakulteta, ima znatno
veci potencijal da se razvija u buducnosti 1 da ponudi atraktivnije
studijske programe i kolegije, kako sa stanovista akademske javnosti
tako 1 sa stanovista potreba trziSta rada.

Statusnim promjenama Pedagoski fakultet postaje Filozofski
fakultet 1 time se postize nekoliko ciljeva:

— bez ulaganja se omogucava rekonceptualizacija Pedagoskog
fakulteta Univerziteta u Zenici Sto, izmedu ostalog, znaci 1 da se
postojeci odsjeci mogu nastaviti razvijati;

— jaca se humanisticka komponenta na Univerzitetu u Zenici koja
se u svijetu 1 regionu pokazala kao najbitnija za razvoj kritickog
1 humanistickog diskursa neophodnog za razvoj cjelokupnog
drustva i unapredenje elemenata civilnog drustva;

— stvara se mogucénost za otvaranje atraktivnih i trazenih studijskih
programa (filozofija, sociologija, kulturalni studiji);

— unapreduje se nau¢no-istrazivacki rad i to u oblasti koja ima svoju
izrazenu humanisticko-drustvenu vrijednost, $to je opravdano
kako s akademskog aspekta tako i sa aspekta potreba drustva;

— otvara se prostor za kvalitetnu 1 efikasnu saradnju izmedu
univerziteta i javnosti (razli¢ite institucije i ustanove iz oblasti
kulture, umjetnosti 1 obrazovanja, turizma, politike, nevladinog
sektora, masovnomedijske produkcije i poduzetniStva), ¢ime se
na optimalan na¢in moze ispuniti 1 veoma znacajan zadatak koji

ima visokoskolska ustanova — utjecaj na kvalitet zivota u zajednici
u kojoj ta ustanova postoji i djeluje.

Rekonceptualizacija Pedagoskog fakulteta 1 njegova
transformacija u Filozofski fakultet stvorili su preduvjete i za
pokretanje novog studijskog programa — Kulturalnih studija. Ovo je
prvi dodiplomski studij takve vrste u Bosni i Hercegovini koji, na
odreden nacin, dokazuje kako je pomenuta rekonceptualizacija bila
opravdana. Klju¢ni cilj Kulturalnih studija usmjeren je ka promjeni
dominirajuéeg razumijevanja znacaja kulture za drustvo, odnosno
ka promjeni poimanja kulture isklju¢ivo kao potrosnje. Kultura
i kulturna bastina se mogu posmatrati i kao osnova za ekonomski
razvoj odredenog regiona.

Na ovu, u svijetu odavno poznatu ¢injenicu i praksu, ukazuje
i dokument pod nazivom Zajednistvo u razlikama: Kultura na
raskrsnici u Bosni i Hercegovini* u kojem ekspert Vije¢a Evrope za
kulturnu politiku konstatira da kultura predstavlja jednu od klju¢nih
poluga obnove i reintegracije zemlje. I u Deklaraciji Kulturnog
foruma BiH isti¢e se, izmedu ostalog, da je potreban ,,intenzivan rad
na promjeni shvacanja kulture kao dijela javne potroSnje 1 njenog
pozicioniranja kao investicije od posebnog drustvenog interesa za
buduénost kulturnog, socijalnog i ekonomskog razvoja“.?

(De)ideologizacija

Ukljuc¢ivanje BiH u evropske integracije 1 prihvatanje
evropskih kriterija za unapredenje kulture, zaStitu kulturne bastine
1 afirmaciju kulturne industrije 1 kulturnog turizma usmjereni su ka
potrebi za edukacijom novog profila stru¢njaka u ovoj oblasti. Znanja
i vjestine tih struénjaka trebaju omoguditi promociju kulturnih i
humanistickih vrijednosti, te oblikovanje jednog modernog koncepta
kreativne industrije koja motivira ustanove 1 institucije kulture, kao 1
lokalne zajednice i regije, za drugaciji program strateSkog planiranja
vlastitog razvoja.

Teorijski osnov Kulturalnih studija pocCiva na uspostavi
osobenog koncepta kulture 1 osvjeStavanju znacaja kulture za razvoj

2 Cultural Policy in Bosnia-Herzegovina:Experts Report. Togetherness in
Difference:Culture at the crossroads in Bosnia and Herzegovina., (2002),
Charles Landry.

3 https://www.parlament.ba/sadrzaj/ostali_akti/deklaracije/default.
aspx?id=30678&langTag=bs-BA

Bosne i Hercegovine. Pomenuti osnov, kao i koncept, zasnovani su,
prema onome §to je istaknuto u Elaboratu posveéenom pokretanju
Kulturalnih studija, na nekoliko klju¢nih komponenti :

— kulturno-historijsko naslijede Bosne i Hercegovine je veoma
bogato — u njegovom nastanku ucestvovala su cetiri velika
kulturno-civilizacijska kruga: mediteranski, srednjoevropski,
bizantski i orijentalno-islamski;

— nuznost promjene drustvenog polozaja kulture — kulturu ne treba
poimati kao dio javne potrosnje ve¢ kao jedan od klju¢nih faktora
ekonomskog i socijalnog razvoja Bosne i Hercegovine i Zenicko-
dobojskog kantona;

— ulaganje u kulturu i kulturne industrije treba imati znacajnu
ulogu u planiranju i provodenju ekonomskog razvoja Bosne i
Hercegovine;

— ulaganje u kulturu kreira nova radna mjesta, smanjuje siromastvo,
ucestvuje u povecanju trgovine, potice razvoj novih tehnologija i
utjeCe na poboljSanje opce kvalitete Zivota;

— kulturni proizvodi su, jednim dijelom, podlozni trzistu 1 trZiSnoj
valorizaciji — kultura iz kategorije potros$nje prelazi u kategoriju
proizvodnje;

— utranzicijskom, postratnom i podijeljenom bosanskohercegovackom
drustvu kultura je faktor koji doprinosi jaanju socijalne kohezije i
igra zna€ajnu ulogu u procesu pomirenja;

— bez ocuvanja materijalne i duhovne kulturne bastine nema
kulturnog identiteta;

— u doba opce globalizacije kultura igra znac¢ajnu ulogu u procesu
izgradnje 1 o¢uvanja grupnog/nacionalnog identiteta.

Kulturalni studiji omoguc¢avaju 1 jacanje pozicije humanisti¢kih
nauka na Univerzitetu u Zenici, kao 1 razvoj jednog humanistickog
koncepta zasnovanog na tradicionalnim vrijednostima prosvjetiteljstva.
Humanisticki koncept podrazumijeva stvaranje potrebe da se kriticki 1
imaginativno promislja o pitanjima s kojima se ¢ovjek suocava danas,
kako kao gradanin jedne zemlje, tako i kao gradanin svijeta. Na taj
nacin se otvara prostor za stvaranje otvorenog misljenja o osnovnim
vrijednostima vlastite kulture, kao 1 misljenja koje omogucava da se
razumiju 1 prihvate iskustva drugih kultura.

Medutim, pred transformirani Pedagoski, a sada Filozofski
fakultet, postavljaju se brojni problemi. Neki od njih ve¢ su
apostrofirani u kontekstu reformskog Bolonjskog procesa koji

obuhvata ¢itav domen visokog obrazovanja u BiH. Osim nedostatka
materijalnih sredstava i osmisljene strategije, potrebno je istaknuti
jos§ jednu teSkocu koja bitno odreduje ulogu univerziteta i djelovanje,
posebno, humanistickih nauka u drustvu. Rije¢ je o naslijedenoj
matrici koja danas odreduje, umnogome, principe i modele djelovanja
univerziteta i profesora u BiH.

Naime, na prostorima bivse Jugoslavije, mozemo identificirati
dva kolektivna imaginarija koja su obiljezila politi¢ko-ideoloske,
ekonomske, socioloske, te kulturne i obrazovne matrice. Hronoloski
gledano, prvi taj imaginarij je tradicionalni imaginarij koji je svoje
korijene pronaSao u budenju i formiranju nacionalne svijesti kod
balkanskih naroda, te kojije predstavljao svojevrsnu ideju kolektivnog
otpora i bunta protiv strane vlasti. Evokaciju tradicionalnog
imaginarija mozemo prepoznati u matrici epskog poimanja vlastite
nacije i svijeta.

Nakon Drugog svjetskog rata tradicionalni imaginarij je
zamijenjen novim kolektivnim imaginarijem — revolucionarnim,
koji je predstavljao politicki imaginarij revolucionarne ljevice. Oba
ova imaginarija, a posebno revolucionarni, utjecala su na formiranje
univerziteta na ovim prostorima, kao 1 na modeliranje osnovnih ideja
o misiji 1 ulozi univerziteta u drustvu. Mnoge funkcije univerziteta
su, u kontekstu djelovanja kolektivnog imaginarija, bile svedene na
afirmaciju 1 promociju odredenih politicko-ideoloskih stavova.

Na taj naCin univerzitet je podrazumijevao mjesto gdje se
kreira nauc¢na istina, ali kao uputstvo, kao preporuceni koncept za
realizaciju druStvene prakse. Univerzitet nije predstavljao prostor
gdje se kriticki preispituju stavovi 1 teze, on nije bio predviden da
funkcionira kao mjesto za javnu debatu 1 otvaranje nauc¢nostrucnih
diskusija o drustvenim problemima. Naprotiv, univerzitet je, u toj
drustvenoj matrici, egzistirao kao topos gdje su akademsko znanje
1 akademske istine instrumentalizirane na nacin da promoviraju
odredene ideoloske konstrukcije.

Nepostojanje kritickih stavova i slobodne razmjene misljenja,
u forumu kojeg €ini zajednica naucnika, uvjetovali su da bez problema
funkcionira postavka prema kojoj je ideologija mogla dobiti nauc¢ni
legitimitet i sama se predstaviti kao nauka. Ovakvu ulogu univerziteta
1 nau¢ne misli, naro¢ito u oblasti humanistickih i druStvenih nauka,
kojom se afirmiraju subjektiviteti revolucije i proletera/seljaka, nakon

4 O ovome vidjeti Zanié, Ivo (1998): Prevarena povijest. Zagreb: Durieux.

formiranja novih drzava na prostoru eks-Jugoslavije, zamijenila je
nova matrica i novi subjektivitet.

Nakon §to je dominantna humanisticka misao, u prethodnom
politickom sistemu, legitimirala i afirmirala jedan kolektivitet i jedan
kolektivni imaginarij, onaj revolucionarnog karaktera u ¢ijem sredistu
se nalazila radnic¢ka klasa, u novom periodu, sada ta humanisticka
misao, koncentrirana na bosanskohercegovackim univerzitetima,
uglavnom, promovira etniju i nacionalne interese kao najvaznije
sadasnje i buduc¢e komponente bosanskohercegovacke stvarnosti.’

Taj proces koji danas, umnogome, utjece na reformu visokog
obrazovanja u BiH, ponovo omogucéava politizaciju univerziteta i
akademskog znanja. Pretvaranje dijela drustvene i humanisticke misli
u BiH u svojevrsnu apologetiku etnonacionalne ideologije i politike
omogucava 1 legitimiranje potpune podjele bosansohercegovackog
drustva prema etnonacionalnim principima i kriterijima. Na taj nacin
1 univerzitet i ta misao gube svoj akademski i nau¢ni znacaj.

To je jedan od najvecih izazova pred kojima se danas nalazi
univerzitet u BiH, a posebno druStvene 1 humanistic¢ke nauke, odnosno
one naucne discipline koje se, pretezno, bave druStvenim pitanjima.
Stvaranje slobodnog i1 otvorenog akademskog foruma kojeg &ini
zajednica naucnika, jeste preduvjet da se naucna misao u BiH suoci s
ogromnim druStvenim problemima, te preduvjet za kreiranje rjeSenja
za te probleme. Takav izazov, te svojevrsna akademska i moralna
odgovornost, sada su postavljeni i1 pred transformirani Pedagoski,
odnosno Filozofski fakultet Univerziteta u Zenici.

Zavr$na razmatranja

Aktualno stanje u oblasti visokog obrazovanja 1 na
bosanskohercegovackim univerzitetima oznaceno je reformom
u skladu sa sadrzajem Bolonjske deklaracije. Reforma se odvija u
veoma teskim ekonomskim uvjetima tako da sunjeni efekti neizvjesni.
To se posebno odnosi na javne univerzitete Cije je finansiranje
optere¢eno upravo nedostatkom sredstava kojim raspolazu osnivaci.
U takvom kontekstu otezano je obezbijediti kvalitetno egzistiranje i
funkcioniranje javnih univerziteta i fakulteta.

5 O ovome vidjeti Vlaisavljevi¢, Ugo (2003): Lepoglava i univerzitet : Ogledi iz
politicke epistemologije. Sarajevo: Centar za interdisciplinarne postdiplomske
studije Univerziteta, str. 177-187.

Ipak, slozeno stanje u bosanskohercegovackom drustvu i
brojni problemi, postavljaju velike izazove i zadatke pred akademsku
zajednicu, a to se, naroCito, odnosi na djelovanje drustvenih
i humanistickih nauka. To znaéi da se kvalitet funkcioniranja
univerziteta mora povecavati bez obzira na kompliciranu ekonomsku
situaciju u BiH. S druge strane, drustveni okvir unutar kojeg djeluje
visoko obrazovanje u BiH, ve¢ decenijama je opterecen svojevrsnom
ideologizacijom i utjecajem neakademskih postavki reproduciranih
iz matrica kolektivnog karaktera.

Nastojanje da se omoguéi razvoj visokog obrazovanja na
Univerzitetu u Zenici, bez dodatnih ulaganja, modelirao je proces
rekonceptualizacije Pedagoskog fakulteta i njegovu transformaciju
u Filozofski fakultet. U okviru iste ideje, osmisljeno je i pokretanje
novog studijskog programa jedinog takve vrste u BiH — Kulturalnih
studija. Na taj nacin potencijal i referentnost Pedagoskog fakulteta su
postali osnovom za razvoj kako postoje¢ih tako i novih drustvenih
1 humanistickih nau¢nih disciplina. Medutim, veliki izazovi u
buducénosti ¢e provjeriti (ne)uspjesSnost ovog procesa transformacije
jer drustvo, u cjelini, ofekuje odredene odgovore od akademske
zajednice.

